
				এই পাতাটির মুদ্রণ সংশোধন করা প্রয়োজন। 
কাছে খুব যেতে ইচ্ছে করে। বাবজা আবার কোলকাতায় গেছেন ফিরে যাবার সময় বোধহয় একবার আপনার কাছে যাবেন। এখানে আজ মিসেস বেসেন্ট আসবেন। তাই নাকি আশারা থিয়োসফিকল সোসায়েটটা খুব সাজিয়েছে। কাল রাত্তিরে আশা এসেছিল কিন্তু আজ সকালে চোলে গেছে। ওরা বলছিল যে কি মজা হবে। ইস্কুলের মেয়েরা একটা থিয়েটার কোরবে। কাশীতে পরশু খুব আলো জ্বালা হোয়েছিল। বোধহয় অন্য সব সহরেও জ্বালা হোয়েছিল। আপনি কি জ্বেলেছিলেন ? আপনি লিখেছেন দিনুবাবু আর কমল আপনার বাড়ীর নীচের তলায় এসেছেন? তো বৌমা কোথায় গেলেন। হারিয়ে গেছেন? আর এন্ডুস সাহেব বার বার চোলে কেন যান ? আপনিও এবার কাশী চোলে আসুন না? আমি যে ছবিটা এঁকেছি সে কি নামের আমি এখনো তা ঠীক করিনি। আপনি একটা তার মঞ্জুলিকার মত সুন্দর নাম বেছে দেবেন। ও তো আপনার কাছেই রইল। ও গাবলোর বেী কিম্বা ছোট বেী নয়। ছোটবেীরা ওর চাইতেও সুন্দর। আজকাল কাশীতে খুব ঠাণ্ডা। সকাল বেলা খুব মেঘলা থাকে। কিন্তু বিষ্টি হয়না। বোলপুরে আজকাল কত ঠাণ্ডা। কাশীর চাইতে নিশ্চয় কম? কিন্তু কাশীতে খুব অসুখ হচ্ছে। আমি আজকাল রোজ এম্রাজ বাজাই আর সারেগামা এই সব বেশ ভাল কোরে বাজাতে পারি। কাল রাত্তিরে এখানে খুব বিষ্টি হোয়েছিল তাই সারা সকাল মেঘলা ছিল কিন্তু এখন খুব রোদ। আপনি আজকাল হিন্দি নিশ্চয় ভুলে গেছেন। এবার যখন যাব তখন নিশ্চয় আপনি আবার সব ভুলে যাবেন। আমাদের বাঙ্লা বই আর একটা বেড়েছে কিন্তু সেটা ভাল বই। সেটা ব্যাকরণ। আপনি কাজের লোকেদের চাইতে ঢের ভালো আর আপনিও তো কতো ভালো কাজ করেন। আপনাকে আমার আদর দিচ্ছি। [১৯ কার্তিক ১৩২৫]
রাণু।

